
Mae ymrwymiad Prifysgol Metropolitan Caerdydd i leihau ein hallyriadau carbon cymaint â phosibl yn cael ei gefnogi gan dryloywder ynghylch ein hallyriadau, yn gyfredol ac yn hanesyddol. Mae'r tabl canlynol yn rhoi dadansoddiad o allyriadau carbon y Brifysgol ar Gwmpas 1 a Chwmpas 2 o'r ystâd weithredol, a chategorïau allyriadau cwmpas 3 dethol.  
CWMPAS 1, 2 a 3 
	Ardal 
	Sylfaen 2021/22 
	 
2022/23 
	 
2023/24 
	
2024/2025
	Targed 2030 

	Cwmpas 1 (tCO2e)
	1,753.97
	1815.12 
	1549.10 
	1253.87
	Sero net erbyn 2030 

	Cwmpas 2 (tCO2e)
	1244.72 
	1248.21 
	1004.18 
	990.45
	Sero net erbyn 2030 

	Cwmpas 3 (tCO2e) 
	7,039 
	10,266 
	16,112 
	14152.11
	Gostyngiad o 30% mewn allyriadau carbon erbyn 2030 


 
 
Ers blwyddyn academaidd 2024/2025, mae Prifysgol Metropolitan Caerdydd wedi parhau i wneud cynnydd sylweddol, gan gynnwys:
· Cwblhau archwiliad ISO14001 yn llwyddiannus ym mis Tachwedd 2025 heb unrhyw anghydffurfiaeth.
· Gostyngiadau sylweddol yn y defnydd o gyfleustodau yn ystod 2025/26 o'i gymharu â 2024/25, gan adlewyrchu effaith mentrau effeithlonrwydd adnoddau. Gostyngodd y defnydd o nwy 30.3%, o 6.13 miliwn kWh yn 2024/25 i 4.27 miliwn kWh yn 2025/26, tra gostyngodd y defnydd o drydan 5.1%, o 4.42 miliwn kWh i 4.20 miliwn kWh. Gostyngodd y defnydd o ddŵr yn sylweddol hefyd, sef 18.7%, o 63,438 m³ yn 2024/25 i 51,586 m³ yn 2025/26. Mae'r gostyngiadau hyn yn dangos effeithiolrwydd ymdrechion parhaus y Brifysgol i wella effeithlonrwydd gweithredol, hyrwyddo ymddygiadau cynaliadwy, a lleihau ei heffaith amgylcheddol. Sicrhau £24.2 miliwn drwy ddwy rownd o Gynllun Digarbon Llywodraeth Cymru i gyflymu datgarboneiddio a chefnogi uchelgeisiau sero net Cymru. Mae hyn wedi caniatáu buddsoddiad wedi'i gynllunio mewn systemau gwresogi carbon isel, ehangu ynni solar, goleuadau sy'n effeithlon o ran ynni, uwchraddio adeiladau, a storio batris i leihau dibyniaeth ar y grid.
· Llwyddodd y Tîm Gweithredu ar Hinsawdd i wneud cais llwyddiannus am grant Seilwaith Gwefru Cerbydau Trydan (EVCI), a ddyfarnwyd gan Wasanaeth Ynni Llywodraeth Cymru. Roedd y cyfanswm a ddyfarnwyd bron yn £87,000. Roedd y grant yn talu am 90% o gyfanswm cost uwchraddio dau wefrwr cerbydau trydan presennol i wefrwyr cyflym 50kw/awr a gosod gwefrwyr cyflym 22kw/awr newydd.[image: ] yn ein safleoedd gweinyddu a llety. Talwyd y 10% sy'n weddill gan y tîm Ystadau a'r Amgylchedd.
· Mae Met Caerdydd wedi cychwyn cynllunio prosiect adfer coetir Queenswood ar Gampws Cyncoed, gan ganolbwyntio ar wella bioamrywiaeth drwy blannu coed brodorol, gwella cynefinoedd, a rheolaeth ecolegol hirdymor i gefnogi adfywio naturiol 
· Cryfhau gwydnwch ecosystem y coetir. Bydd y gwaith hwn yn cyd-fynd ag ymrwymiad y Brifysgol i gyflawni Ardystiad Tiroedd sy'n Gyfeillgar i Natur erbyn 2028, gan adlewyrchu strategaeth hirdymor ehangach i wella bioamrywiaeth a diogelu cynefinoedd.
Menter Hanneru'r Hanner
Un o’r prif fentrau yw “Hanneru’r Hanner”, prosiect lleihau ynni sy’n seiliedig ar ddata sy’n dangos y gellir cyflawni arbedion carbon a chost sylweddol heb fuddsoddiad cyfalaf mawr. Drwy ddadansoddi data ynni bob hanner awr, nododd y Brifysgol fod cyfran sylweddol o'r defnydd ynni yn digwydd y tu allan i oriau meddiannu. Ers hynny, mae addasiadau i weithrediadau adeiladau wedi lleihau defnydd diangen, gan sicrhau arbedion mawr o ran ynni, dŵr ac allyriadau. Erbyn mis Rhagfyr 2025, roedd y fenter wedi cyflawni gostyngiad o 33% mewn nwy, gostyngiad o 10% mewn trydan, a gostyngiad o 20.1% mewn defnydd dŵr o'i gymharu â llinellau sylfaen 2023, gyda rhagolygon o arbedion yn fwy na £1.8 miliwn dros ddwy flynedd. Mae'r Brifysgol yn arwain cydweithrediad rhannu data gydag 11 prifysgol ac Ymddiriedolaeth GIG sy'n rhan o'r cynllun peilot, i ddatblygu meincnod ar gyfer defnydd ynni y tu allan i oriau gwaith mewn adeiladau addysg uwch, gan gefnogi dadansoddi a rennir a dysgu ledled y sector i greu effaith y tu hwnt i'r sefydliad. Cefnogir y fenter gan nifer o sefydliadau proffesiynol gan gynnwys drwy gymorth ariannol gan Wasanaeth Ynni Llywodraeth Cymru a'r Consortiwm Ynni, ac ymgysylltu â Chymdeithas Cyfarwyddwyr Ystadau Prifysgol, y Sefydliad Siartredig Adeiladu, a'r Sefydliad Siartredig Peirianwyr Gwasanaethau Adeiladu. OFWAT. Mae ein hastudiaeth achos gyhoeddedig yn rhannu'r dull hwn i gefnogi dysgu sector ehangach ar reoli gofod ac ynni'n effeithlon, ac mae ein hastudiaeth achos yn ailystyried y dull o fynd i'r afael â'r bwlch perfformiad adeiladau yn ffurfio astudiaeth achos ym Memorandwm Technegol 39 Mesuryddion a Monitro CIBSE.



Ymchwil ac Effaith Polisi 
Mae ymchwil Met Caerdydd yn parhau i ddylanwadu ar feddwl cynaliadwyedd cenedlaethol a rhyngwladol. Mae hyn yn cynnwys cyfraniadau at ganllawiau polisi WHO ar adeiladu “cymdeithasau lles” iachach, tecach a mwy cynaliadwy, sy’n pwysleisio ecwiti, newid amgylcheddol, a lles y tu hwnt i gynnyrch domestig gros. Mae ymchwil arall yn archwilio cyfathrebu hinsawdd, gan dynnu sylw at effeithiau anfwriadol negeseuon sy'n seiliedig ar ofn, a hyrwyddo dealltwriaeth o ddatblygu cynaliadwy, treftadaeth, ac effeithiau hinsawdd sy'n seiliedig ar le. 	Comment by Jones, Elen: GDP has been translated as ‘gross domestic product’ - if this needs amending, please let me know ☺️
[image: ]Gwobrau a Chydnabyddiaeth am Gynaliadwyedd
· Cynghrair Prifysgol People & Planet (2025/2026): Mae Prifysgol Metropolitan Caerdydd yn cael ei chydnabod fel arweinydd cynaliadwyedd, gan fod yn 1af yng Nghymru am bum mlynedd yn olynol ac yn 10fed yn y DU yng Nghynghrair Prifysgolion People & Planet 2025/2026, yr unig safle cynaliadwyedd prifysgol dan arweiniad myfyrwyr cynhwysfawr ac annibynnol yn y DU.
· Gwobrau AUDE (2025): Dyfarnwyd Arian yn y categori Menter Effaith Cynaliadwyedd ar gyfer menter ystad SMART.
· TechFest - Defnydd Gorau o Dechnoleg (2025): Wedi’i ddyfarnu am Leihau Carbon mewn Adeiladu a Rheolaeth ar gyfer y prosiect “Hanneru’r Hanner”, gan gydnabod ei ddefnydd arloesol o ddata a thechnoleg i yrru gostyngiadau carbon a chost ar raddfa fawr.
· Roedd Met Caerdydd hefyd yn un o’r rhai mwyaf amlwg yng Ngwobrau Adeiladu Digidol 2026: Sicrhaodd y brifysgol nifer o enwebiadau ar draws y rhestr fer ac yn y pen draw enillodd y categori Cyflwyno Cynaliadwyedd gydag Arloesi Digidol ar gyfer y fenter “Haneru’r Hanner”.
· Gworbau Times Higher Education (THE) (2025): Enillydd y wobr fawreddog Cyfraniad Rhagorol at Arweinyddiaeth Amgylcheddol am ei fenter dadansoddi adeiladau arloesol “Haneru’r Hanner”, a leihaodd wastraff ynni’n sylweddol ar draws y campws.
· Gwobrau AUDE (2026): Derbyniodd Swyddog Ymgysylltu â Chynaliadwyedd Met Caerdydd y Wobr Aur yn y categori Talent sy'n Dod i'r Amlwg, gan gydnabod cyfraniad ac arweinyddiaeth ragorol yn y sector.
· Gwobr Prifysgol Masnach Deg (2026): Cyrhaeddodd ei sgôr uchaf erioed, gan dderbyn Gwobr Prifysgol Masnach Deg dwy seren i gydnabod rhagoriaeth mewn cyrchu moesegol, cyfiawnder cymdeithasol a defnydd cyfrifol.


Ymgysylltu a Gweithredu Cymunedol
Mae ymgysylltu â chynaliadwyedd ym Met Caerdydd yn dod â staff a myfyrwyr ynghyd drwy ddigwyddiadau, ymgyrchoedd a mentrau cydweithredol sy'n annog dysgu a gweithredu ar y cyd. Mae gweithgareddau blynyddol yn cynnwys caffis atgyweirio, casglu sbwriel a digwyddiadau cymunedol. Un uchafbwynt allweddol oedd Wythnos Ewch yn Wyrdd (Tachwedd 2025), a gyflwynwyd ar draws campysau Llandaf a Chyncoed. Roedd y rhaglen yn cynnwys ffair wybodaeth, marchnad gymunedol, sesiynau galw heibio ar gynaliadwyedd, sgyrsiau arbenigol, gweithdai creadigol, sesiynau atgyweirio tecstilau, digwyddiadau cadwraeth, a chasglu sbwriel, gan ddarparu cyfleoedd ymarferol i ymgysylltu â chynaliadwyedd. Ym mis Ionawr 2026, lansiwyd Rhwydwaith Staff Cynaliadwyedd i gysylltu a chryfhau gwaith cynaliadwyedd ar draws y Brifysgol, gan gefnogi cydweithio a rhannu gwybodaeth.

Allyriadau Cwmpas 3

[image: ][image: ]Cyfrifir ein hallyriadau cwmpas 3 gan ddefnyddio ffactorau allyriadau carbon a gyhoeddwyd gan y Llywodraeth y DU a'n data Asiantaeth Ystadegau Addysg Uwch (HESA). Mae'r allyriadau cwmpas 3 a ddewiswyd o gyflenwad dŵr, gwastraff, caffael, allyriadau cymudo staff a myfyrwyr a theithio busnes y Brifysgol (yn bennaf o deithio awyr). Dyma'r categorïau mwyaf arwyddocaol ar gyfer allyriadau cwmpas 3 y Brifysgol, fel y'u pennir yn ein Cynllun Rheoli Carbon 2024-2030, a nhw hefyd yw'r categorïau lle mae gennym ddigon o ddata ar gyfer cyfrifiadau allyriadau ystyrlon. Y categorïau nad ydynt wedi'u cynnwys yn y tabl hwn yw allyriadau o neuaddau preswyl mewnol ac allanol ac allyriadau o fyfyrwyr sy'n teithio o gartref. Yn y dyfodol, rydym yn gobeithio cyfrifo a chynnwys y ffynonellau allyriadau hyn yn ein hadroddiad cynnydd blynyddol. 

DADANSODDIAD CWMPAS 3 
	Ardal
	Sylfaen
2021-2022 
	Targed 
	Cynnydd 22/23 
	Cynnydd 23/24 
	Cynnydd 24/25

	Trin Dŵr Gwastraff 
E3CEWWTT 
	19.040 
	10% 
gostyngiad yn tC02e 
	15.641 
	15.386 
	12.508

	Cyflenwad Dŵr 
(gan gynnwys  Preswyl) 
E3CEWST 
	10.979 
	10% 
gostyngiad yn tC02e 
	14.379 
	13.257 
	14.656

	Gwastraff (gan gynnwys adeiladu a 
preswyl) 
E3CEWT 
	13.150 
	Dim gwastraff i safleoedd tirlenwi ac ailgylchu 70% o wastraff. Gostyngiad o 5% yn tCO2e. Nid oedd y llosgydd ar gael am gyfnod. Felly cynnydd sylweddol yn y gwastraff sy'n mynd i safleoedd tirlenwi 
	15.317 
	15.195 
	51.608

	Teithio Busnes 
– staff a myfyrwyr 
	66.13 
	Gostyngiad
n o 5% mewn allyriadau carbon tC02e  
	471.110 
	782.700 
	1,120.71

	Staff 
Cymudo 
	362.90 
	Lleihau 
staff sengl 
meddiannaeth
y teithiau car i Met Caerdydd a'r 
dibyniaeth ar gerbydau i 
gefnogi’r gweithgarwch o  5% 
 
	2783.73 
	709.18 
 
	709.18

	Myfyriwr 
Cymudo 
	1532.40 
	Gostyngiad
n o 5% mewn allyriadau carbon tC02e
	37556.99 
 
	2745.24 
 
	2745.24

	Caffael (cadwyn gyflenwi) 
	[image: ]17196.7
0 
	Gostyngiad
n o 5% mewn allyriadau carbon tCO2e sy'n gysylltiedig â 
phrynu nwyddau a gwasanaethau 
	13348.620 
	
	9498.21
 


 
[bookmark: cysill]Bydd Prifysgol Metropolitan Caerdydd yn parhau i nodi a blaenoriaethu prosiectau sy'n cyflawni arbedion carbon. Ar gyfer cwmpas 1 a 2, byddwn yn parhau i leihau'r defnydd ynni cyffredinol o'n hystâd drwy flaenoriaethu a buddsoddi mewn adnewyddu adeiladau wedi'i gynllunio a phrosiectau cynnal a chadw hirdymor sy'n cyflawni arbedion ynni a charbon. Ar gyfer cwmpas 3, byddwn yn parhau â'n gwaith ar gaffael cynaliadwy; yn hyrwyddo ac yn rhoi cymhellion i deithio cynaliadwy i staff a myfyrwyr ac yn meithrin ymddygiadau cynaliadwy cadarnhaol trwy weithgareddau ymgysylltu creadigol.

